
ಕವಿಯ ಸೋಲು









ಮನಸಿನ ಮದಗಜ ನೆಲದಲ್ಲಿ ಹೊರಳಿ

ಬಿಗಿಸಿದ ಸರಳದು ಸುತ್ತಲು ಅರಳಿ

ಮೋಕ್ಷವೆ ಎದುರಿಗೆ ನಿಂದಿಹುದಣ್ಣ

ತುರುಕರ ಮತವೇ ಶಾಶ್ವತವಣ್ಣ;

ಒಂದೇ ದೇವರು, ಒಂದೇ ಮತವು

ಸರ್ವ ಸಮರ್ಪಕ ತುರುಕರ ಮತವು.

ಬದುಕುವ ಮಾತನ್ನು ಹೇಳುವೆನಣ್ಣ

ತುರುಕನು ಹೇಳಲು ಕೇತೇನಣ್ಣ

ಸತ್ಯವೆ ದೇವರು ಸತ್ಯವ ಹೇಳುವೆ

ಸತ್ಯಕೆ ಜಾತಿಯ ಏತಕೆ ನೋಡುವೆ

ಇಸ್ಲಾಂ ಧರ್ಮ ಸನಾತನ ಧರ್ಮ

ಉಳಿದದ್ದೆಲ್ಲಾ ಸೈತಾನ್ ಧರ್ಮ,

ಹೆಚೂ ಕಡಮೇ ಎಂಬುದ ಕಳೆದು

ಸರ್ವರು ಸಮವಾಗಿಹುದನು ತಿಳಿದು

ಮೂರ್ತಿಯ ಹಂಗನು ನೆಟ್ಟನೆ ತೊರೆದು

ದೇವರನೊಲಿಸುವ ಜಟಕಾ ಸಾಬಿ

ನಿಲುಕದು ಅಲ್ಲಿಗೆ ನಿಮ್ಮಯ ಬುದ್ದಿ.

ಇರುವುದೆ ನರಕವು ಜಟಕಾ ಸಾಬಿಗೆ

ಇರುವುದೆ ಮುಕ್ತಿಯು ನಿಮಗೊಬ್ಬರಿಗೆ ?

ಅವನನು ಏಳಿಸಿ ಮೆರೆಯುವ ನೀವು

ಬಾಳನು ತಿಳಿಯದ ಹೆಡ್ಡರು ನೀವು

ಧರ್ಮವನರಿಯದ ಕುರುಡರು ನೀವು

ಕಲ್ಲನು ಮಣ್ಣನು ಉಂಬಿರಿ ನೀವು.

ಜಾಣರ ಮತವೇ ಒಡೆದಿಹ ಮಡಕೆ !

ಜಾಣರ ಜಾತಿಯೆ ಬಿಚ್ಚಿದ ಪೊರಕೆ !

